
Annotatsiya. Maqolada raqamlashgan jamiyat sharoitida kommunikativ reallik va kommunikativ ratsionallikning
mohiyati, ularning ijtimoiy hayot va madaniy muloqotdagi o‘rni hamda axborot texnologiyalari va raqamli

ijtimoiy ongga gqanday ta’sir ko‘rsatishi, shuningdek, ragamli makonda ratsional muloqotning axloqiy va madaniy

Kirish. Zamonaviy falsafaning eng muhim masalalaridan biri insonning bilish faoliyatini
muloqot jarayoni bilan uzviy boglab tahlil qilishdir. Inson mavjudligining tub mohiyati
shundaki, u dunyoni faqat idrok etuvchi emas, balki uni muloqot orqali mazmunan qayta
yaratadigan mavjudotdir. Shu ma’noda, kommunikativ reallik inson borlig‘ining faol, ma'noviy
va ijtimoiy shakli sifatida namoyon bo‘ladi. Bu tushuncha insonni alohida mavjudot emas, balki
boshga insonlar bilan alogadorlikda mavjud bo‘lgan, ya'ni “muloqotda yashovchi” mavjudot
sifatida talqin etadi. Prujinin va T.Shchedrina muloqotga antropologik o‘lchov berib: “Fan va
falsafa inson o‘lchovidan uzilib ketsa, ular nafagat gumanitar, balki ratsional mazmunini ham
yo‘qotadi”’[1] — deya e’tirof etishadi. Bu fikr kommunikativ reallikni “insoniy mavjudlik

o‘lchovi” sifatida mustahkamlaydi. Inson mavjudligi reallikni idrok etish emas, balki uni til va
ma'no orqali barpo etish jarayonidir. Ontologik jihatdan bu holat mavjudlikning dinamikligini,
o‘zaro anglashuvda qayta vujudga kelishini bildiradi. Shu bilan birga, bu yondashuvning zaif
tomoni shundaki, borliq fagat insoniy tafakkur bilan cheklanadi, uning mustaqil ontologik
qatlamlari e’tibordan chetda qoladi.

Adabiyotlar tahlili va metodlar: Kommunikativ ratsionallik bilish jarayonining
ijtimoiy mohiyatini ochadi. V.Vasjukov va E.Shulga ta’kidlaganidek, “postnoklassik tafakkurda
haqiqat yakka subyektning tajribasida emas, balki subyektlararo muloqot jarayonida vujudga
keladi, haqigat bu anglashuvning o‘zidir”[2]. Bu fikr gnoseologik yondashuvning markazida
turadi, bilim endi yakka idrok mahsuli emas, balki birgalikdagi muloqot natijasidir. Habermas
ta'riflaganidek, “ratsionallik bu o‘zaro tushunishga qaratilgan muloqotning ichki
mantig‘idir”[3,380]. Shu tariqa, bilish faoliyati - bu tushunish orqali haqigatga erishish
jarayonidir. Inson aqlining kuchi mantiqiy qat’iyatda emas, balki muloqotda o‘zini anglash
gobiliyatidadir. Bu fikrga tanqidiy yondashadigan bo‘lsak, A.Yu.Antonovskiy, “Agar hagiqatni
konsensusga tenglashtirsak, unda obyektivlik o‘lchovi yo‘qoladi va ijtimoiy bilish 0‘z-o0‘zini
oqlovchi ritorikaga aylanadi”- deb ta’kidlab,[4] kommunikativ ratsionallikning gnoseologik
chegaralarini aniqlaydi. Kommunikativ ratsionallikda muloqotning o‘zi emas, balki uning ichki
mantiqiy va etik mezonlari muhimdir. Haqiqat konsensusning natijasi emas, balki unga olib
boruvchi yo‘ldir.

Kommunikativ reallik va kommunikativ ratsionallikning ontologik, gnoseologik,
ijtimoiy, madaniy, estetik jihatlariga qaratilgan tadqiqotlar M.N.Normamatova, Sh.T.Kubayeva,
Sh., H.E.Abdunosirova, A.R.Pozilov, A.Xaydarov, A .Muminov, M.Sh.Usmanov, B.Xusanov va
boshqa olimlar tadqiqotlarida tadqiq etilgan.

Natija va muhokama. Kommunikativ reallik va kommunikativ ratsionallik inson
tafakkurining bir-birini to‘ldiruvchi ikki qirrasi bo‘lib, ular insonning mavjudlikdagi o‘rni va
ongiy faoliyatining birligini ifodalaydi. Ontologik jihatdan, bu reallik muloqotda jonlanadigan
mavjudlikdir, gnoseologik jihatdan, bu bilishning ijtimoiy va anglashuvga asoslangan shaklidir,
mantiqiy jihatdan esa, bu inson tafakkurining muloqot orqali tartib va ma’'no hosil qilish
qobiliyatidir. J.Habermasning so‘zlari bilan aytganda, “ratsionallik bu insonlar o‘rtasidagi
tushunish qobiliyatini asraydigan normativ asosdir” [3,380]. Shunday ekan, kommunikativ
reallik insoniyat borlig‘ining eng chuqur mohiyatini, kommunikativ ratsionallik esa uning
ma’naviy, etik va mantiqiy tamal toshini tashkil etadi.

Ragamlashgan jamiyat inson mavjudligining yangi bosqichi sifatida, uning borligni
anglash, fikrlash va muloqot qilish shakllarini tubdan o‘zgartirdi. Ushbu jamiyatda
“kommunikativ reallik” nafaqat ijtimoiy aloqalar tizimi, balki mavjudlikning ontologik shakliga
aylanadi. Heideggerning “texnika mohiyati texnikada emas, balki ochilish tarzidadir” degan
fikri raqamli borligning falsafiy asosini ifodalaydi. Texnologiya orqali inson dunyoni faqat
vosita sifatida emas, balki “borligning o‘zini ochish holati” sifatida idrok etadi. Ammo ragamli
kommunikatsiyada bu ochilish endilikda inson tajribasining o‘zini ham algoritmik kodlarga
bo‘ysundiradi. Tanqidiy yondashganda, Heidegger texnika orqali mavjudlikning mohiyatini
ochishni ijobiy jarayon sifatida ko‘rsatgan bo‘lsa-da, ragamlashgan jamiyatda texnika endi
mavjudlikni ochmaydi, balki uni modelga aylantiradi, shu tariqa ontologik erkinlikni kodli
determinizm bilan almashtiradi.

Habermasning “kommunikativ ratsionallik” nazariyasiga ko‘ra, “ratsionallikning
mohiyati subyektning maqsadga yo‘naltirilgan harakatida emas, balki muloqot jarayonining
o‘zida, o‘zaro tushunish imkoniyatida mujassamdir”’[3,285]. Ammo ragamli jamiyatda bu
muloqotning tabiati ozgaradi, kommunikatsiya insonlar o‘rtasidagi ozaro tushunishdan emas,
balki algoritmlar va sun’iy intellekt vositalari orqali vositalashgan axborot almashinuvidan
tashkil topadi. Demak, “kommunikativ ratsionallik” asta-sekin “algoritmik ratsionallik” bilan
almashinadi. Habermas ratsionallikni axloqiy-ijtimoiy kelishuvga asoslangan deb ko‘rgan
bo‘lsa, ragamli davrda ratsionallik texnologik optimallikka, samaradorlik va tezlik mezonlariga
ko‘ra belgilanadi. Shu bois, Habermas modeli ragamli kontekstda normativ kuchini gqisman
yo‘qotadi, chunki endi ratsionallik insonlararo tushunish emas, axborot oqimining strukturaviy
uyg‘unligi sifatida namoyon bo‘ladi.

N.Luhmannning tizimlar nazariyasiga ko‘ra, “kommunikatsiya — bu ijtimoiy
tizimlarning o‘zini qayta ishlab chigarish shaklidir”[5,67]. Bu qarash raqamli jamiyatning
gnoseologik tuzilishini anglashda muhim. Ragamli kommunikatsiya bilimning tarmoq shaklini
hosil giladi, unda har bir axborot birligi o‘zining o‘tmishdagi va kelajakdagi bog‘lanishlari bilan
uzviy tizim hosil giladi. Bu - “avtoreferensial bilish modeli”, unda bilim subyektiv idrok emas,
balki tarmoqdagi o‘zaro bog'ligliklar orqali shakllanadi. Luhmann modelining afzalligi
shundaki, u ragamli kommunikatsiyani o‘zini o‘zi tashkil etuvchi bilim tizimi sifatida talgin
giladi, ammo bu modelda inson subyekti fagat tizim elementi sifatida ko‘riladi. Ragamli
gnoseologiyada esa inson bilim subyekti bo‘lishdan tashqari, bilimni ishlab chiqaruvchi
algoritmik agentlar bilan o‘zaro aloqada bo‘ladi.

Paul Ricoeurning germenevtik falsafasi mantiq kontekstida muhim izoh beradi. U,
“tilning mantiqiy strukturasida insonning ma’no berish axloqiyligi mujassam”[6,52] — deb
yozadi. Bu fikr ragamli muloqotda semantika va axlogning o‘zaro bog'liqligini ko‘rsatadi.
Ragamli kommunikatsiyada esa til kodga, ma’'no esa algoritmik ifodaga aylanadi. Shunday qilib,
kommunikativ ratsionallikning mantiqiy shakli formal-matematik ratsionallikka singib ketadi.
Bu jarayon muloqotning semantik boyligini kamaytiradi, biroq tilda yangi formal aniqlikni
keltirib chigaradi. Tanqidiy yondashuvda aytish mumkinki, raqamli mantiq axloqiy
muloqotdan uzoqlashsa-da, u aniqlik, izchillik va optimallik tamoyillarini kuchaytiradi.

Ragamlashgan jamiyatdagi kommunikativ reallik shunday qilib ontologik jihatdan
mavjudlikning texnik-virtual shakliga, gnoseologik jihatdan bilimning tarmogqlashgan, o‘zini
o‘zi referensial modeliga, mantiqiy jihatdan esa algoritmik ratsionallik tizimiga aylanadi. Bu
transformatsiya insoniy muloqotni yo‘q qilmaydi, balki uni yangi ekzistensial shaklda davom
ettiradi - bunda inson borligi “so‘z” orqali emas, “kod” orqali o‘zini ifoda etadi. Ragamli
kommunikatsiyaning ontologik mohiyati shundaki, u mavjudlikni mediatsiyalangan,
ko‘paytirilgan va qayta ishlab chiqilgan shaklda qayta yaratadi, gnoseologik mohiyati - bilimni
tarmoqdagi uzluksiz harakat sifatida tushuntiradi, mantiqiy mohiyati esa - inson tafakkurining
formallashtirilgan, lekin 0‘z-o0‘zini takrorlaydigan ratsionallik sifatida namoyon bo‘lishidir.

Raqamli sivilizatsiya insoniyat tarixida yangi ontologik bosqich sifatida insonning
mavjudlik bilan aloqalarini, bilish jarayonining gnoseologik mexanizmlarini hamda mantiqiy
tafakkurning shakl va mohiyatini tubdan o‘zgartirmoqda. Bunda “kommunikativ reallik” —
inson va texnologiya o‘rtasidagi o‘zaro ta’sirning yangi ontologik maydoni sifatida,
“kommunikativ ratsionallik” esa shu reallikni anglash, tahlil qilish va boshqarishning mantiqiy-
epistemik shakli sifatida yuzaga chigmoqda. Olima M.Normamatova o‘z tadqgiqotida

“axborotlashgan jamiyatda virtual obrazlar va virtual reallik inson tafakkurini yangi bilish
shakllariga yo‘naltiradi, natijada reallik tushunchasi o‘zining klassik ontologik holatidan chiqib,
potensialdan aktual shaklga o‘tadi”[7] deb yozadi. Ushbu fikrda virtualistik jarayon faqat
texnik-madaniy hodisa emas, balki ontologik mutatsiya sifatida talgin etiladi. Virtual reallik
endi “borligning soyasi” emas, aksincha, borligning o0‘z-o‘zini bilish shakliga aylanmoqda.
Shunday ekan, raqamli kommunikatsiya tizimi orqali insonning mavjudligi endi nafaqat tabiiy,
balki algoritmik voqgelik orqali shakllanadi. Biroq bu ontologik o‘zgarish gnoseologik masalani
- bilishning manba va ishonchliligini yangicha darajaga olib chigadi. Sh.T Kubayeva “ilmiy
tafakkur va o‘yin o‘rtasidagi aloqadorlik insonning kognitiv faoliyatini yangi darajaga olib
chiqadi, chunki ilmiy bilishning 0‘zi 0‘yinli mexanizmga aylanadi”[8] deya ta’kidlaydi. Bu fikrni
ijjodiy tahlil gilganda, ragamli kommunikativ reallik shunchaki ma’lumotlar almashinuvi emas,
balki “bilim o‘yini” - subyekt va obyekt o‘rtasidagi dinamik harakat sifatida namoyon bo‘ladi.
Ammo bu yondashuvda tanqidiy nuqta shundaki, o‘yin va tafakkur uyg‘unligi gnoseologik
aniqlikni emas, balki ma’no ko‘plikni keltirib chiqaradi. Shuning uchun kommunikativ
ratsionallikni tushunishda “o‘yinli bilish”ni fagat ijodiy emas, balki mantiqiy-normativ darajada
ham o‘rganish zarur.

Sun’iy intellekt va biotexnologiya integratsiyasi muammosiga to‘xtalgan
Sh.Muhammadjonov “sun’iy intellekt va biotexnologiya tabiiy va sun’iy tizimlar orasidagi
chegaralarni noaniq holatga keltirib, mavjudlikning yangi shakllarini yaratmoqda”[9] deydi.
Uning fikricha, inson tafakkurining raqamli shakllanishi - bu gnoseologik emas, ontologik
voqelikdir. Shunga ko‘ra, raqamli kommunikativ reallik - insonning oz mavjudligini texnologik
mubhit orqali qayta yaratish harakatidir. Biroq bu yondashuvni tanqidiy ko‘z bilan baholaganda,
sun’iy intellektni “mavjudlikning yangi shakli” deb e’tirof etish insonning irodaviy va ma'naviy
subyektivligini texnik determinizmga topshirish xavfini tug‘diradi. Shu bois kommunikativ
ratsionallikni insoniy ongni yo‘qotmasdan, balki uni texnologik strukturalar bilan
uyg‘unlashtirish zarur.

Bilish jarayonining gnoseologik jihatlarini tahlil etgan H.Abdunosirova esa “ilmiy
bilishda mantiq va intuitsiya o‘zaro bog‘liq bo‘lib, ular bilish jarayonining ratsionallikdan
tashqaridagi affektiv va ongsizlik mexanizmlarini ham o'z ichiga oladi”[10] deb yozadi. Bu
nuqtai nazardan, kommunikativ ratsionallikni fagat mantiqiy tizim sifatida emas, balki intuitiv-
madaniy kod sifatida ham talqin etish mumkin. Chunki ragamli kommunikatsiya sharoitida
“bilish” endi faqat isbot va tahlil emas, balki sezgi, tajriba va tezkor refleksiya asosida sodir
bo‘ladi. Shu bois mantiqiy ratsionallik “intuitiv ratsionallik” bilan uyg‘unlashadi - bu esa klassik
mantigning formal tuzilmasini zamonaviy kognitiv dinamikaga aylantiradi.

Ontologik darajada ragamli kommunikativ reallik “mavjudlikning aks ettirilgan shakli”
emas, balki 0z-0zini yaratadigan refleksiv tizimdir. Bu fikrni chuqurlashtirgan A.Pozilov “ilm
— bir narsaning haqiqatini bilish, idrok qilishdir, ammo bilim endi shaxsning ichki ma’'naviyati
emas, balki madaniyatning moddiy voqelikdagi izi sifatida o‘zini namoyon qiladi’[11] deb
yozadi. Bu qarashda ilmning kommunikativ mohiyati ochiladi: raqamli jamiyatda bilimni
yaratish — bu haqiqatni topish emas, balki uni ishlab chiqarish, takror yaratish va almashishdir.
Shu bois, kommunikativ ratsionallik - “bilim ishlab chigarish’ning mantiqiy tamoyiliga
aylanadi. Biroq tanqidiy jihatdan bu jarayon bilishning ontologik chuqurligini emas, uning
operatsion tezligini ustuvorlashtiradi. Mantiqiy kontekstdan qaraganda, kommunikativ
ratsionallik Aristotelcha mantigning statik shakllarini yengib, sinergetik logikaga aylanadi. U

endi “hagiqatga olib boruvchi qatiy silsilalar” emas, balki o‘zgaruvchan, adaptiv,
tarmoglashgan argumentatsiyalar tizimidir.

Ragamli kommunikatsiya mantiqni diskursiv tahlildan algoritmik modellashtirishga
o‘tkazadi. Shu jihatdan, kommunikativ ratsionallik — ontologik o‘zgarishning mantiqiy aksi,
gnoseologik jarayonning struktural mantiqidir. Shunday qilib, ragamlashgan jamiyatda
kommunikativ reallik — bu “borligning kommunikativ shakli”, kommunikativ ratsionallik esa
“bilishning o‘zini bilish” tamoyilidir. Ularning birlashuvida ontologiya (borligning ragamli
modifikatsiyasi), gnoseologiya (bilishning tarmoq shakli) va logika (fikrning o‘zgaruvchan
dinamikasi) yangi sintezga erishadi. Bunda inson faqat axborot iste’'molchisi emas, balki
mavjudlikni aks ettiruvchi refleksiv subyekt sifatida namoyon bo‘ladi.

Zamonaviy falsafiy tafakkurda kommunikativ reallik va kommunikativ ratsionallik
tushunchalari inson mavjudligining ijtimoiy, gnoseologik va aksiologik mohiyatini ochib
beruvchi markaziy kategoriyalardan biri sifatida shakllanmoqda. Ular inson tafakkurining faqat
bilish faoliyati emas, balki ijtimoiy muloqot, madaniy almashinuv va ma’naviy o‘zaro ta’sir
jarayonida shakllanishini ko‘rsatadi. O‘zbekiston falsafiy maktabining so‘nggi yillardagi ilmiy
izlanishlarida mazkur masalalar jamiyatning ma’naviy, huquqiy va kommunikativ asoslarini
tahlil qilishda alohida e’tibor markaziga chigmoqda. A.Xaydarov “Zamonaviy sivilizatsiya,
madaniyatlar plyuralizmi va milliy mentalitetlar transformatsiyasi” nomli maqolasida
kommunikativ reallikni madaniyatlararo tafakkurning asosiy unsuri sifatida talqin etadi. Unga
ko‘ra, “madaniy plyuralizm - ijtimoiy munosabatlar tizimini barqaror giladigan muloqot
formasi bo‘lib, zamonaviy sivilizatsiyada insonning ma’naviy bilish qobiliyati global axborot
mubhiti ta’sirida muloqot va ma’no orqali shakllanadi”’[12]. Muallif fikrida muloqot inson
tafakkurining ontologik asosi sifatida namoyon bo‘ladi, mavjudlik tilda, ma’noda va axborotda
o‘zini ifoda etadi. Bu fikrda Habermasning “kommunikativ harakat” nazariyasi bilan yaqinlik
kuzatiladi, ammo Xaydarovning yondashuvida madaniy va milliy muloqot shakllari global
tafakkur bilan uyg‘unlashadi. Tanqidiy nuqtai nazardan qaralganda, muallifning yondashuvi
ratsionallikning gnoseologik qgatlamidan ko‘ra, ko‘proq aksiologik (qadriyatli) kontekstda
ifodalanadi, ya’'ni insonning madaniy tajribasi markazga qo‘yiladi.

A.Muminov “O‘zbekiston barqgaror rivojlanish yo‘lida” nomli tadqgiqotida kommunikativ
ratsionallikning ijtimoiy va ma’naviy mohiyatini chuqur tahlil qiladi. U yozadi: “Inson turmush
sifatini yaxshilashga qaratilgan ijtimoiy faoliyat fagat ma’naviy va intellektual muloqot orqali
samara beradi”[13,15]. Unga ko‘ra, kommunikativ ratsionallik jamiyatni barqaror
rivojlantiruvchi asosiy omil bo‘lib, “fuqarolarning muloqot madaniyati, ya’'ni bir-birini eshitish
va tushunish qobiliyati” ijtimoiy islohotlarning poydevorini tashkil etadi[13,18]. Bu yondashuv
kommunikativ ratsionallikni fagat bilish faoliyati sifatida emas, balki ma’naviy integratsiyaning
shakli sifatida ochadi. Ammo tanqidiy jihatdan aytganda, Muminovning konsepsiyasi
ratsionallikning mantiqiy va epistemologik tomonlarini kamroq yoritadi, chunki u asosan
ma’naviy qadriyatlar bilan bog‘langan sotsial tafakkurga urg‘u beradi. K.Saydozimov “Baholash
va normalar mantig‘ida huquqiy qadriyatlar” nomli maqolasida ratsionallikni mantiqiy-
normativ tizim sifatida tushuntiradi: “Huquqiy qadriyatlarning mantiqiy tuzilishi baho va
norma o‘rtasidagi kommunikativ uyg‘unlikda shakllanadi, chunki baho haqgiqatga, norma esa
amalga yo‘naltirilgan”[14]. Muallifning fikricha, inson tafakkuri muloqotda normativ mantiqqa
asoslanadi, bu esa ratsionallikning deontik mazmunini ko‘rsatadi. Uning fikri ijtimoiy
muloqotda axloq, huquq va aqlning birligini ta’'minlaydi. Shu bilan birga, bu yondashuv

ratsionallikning ijodiy, intuitiv va semantik jihatlarini yetarlicha hisobga olmaydi,
kommunikativ tafakkur esa har doim gat’iy normativlikdan tashqariga chigadigan ijodiy ma’no
jarayonidir.

M.Sh.Usmanov “Barqaror rivojlanish maqgsadlari va inson huquqlarini ta’'minlash” nomli
tadgiqotida kommunikativ ratsionallikni siyosiy-falsafiy va huquqiy darajada tahlil giladi.
Muallifning fikricha, “fuqarolik jamiyatining faolligi, garorlar qabul qilishda ishtirok etish, inson
huquqlarini amalga oshirish jarayonida muloqot madaniyatining mavjudligi”[15] jamiyatdagi
adolat va ratsionallikning o‘zaro bog‘ligligini ko‘rsatadi. “Hech kim unutilmaslik va ortda
golmaslik tamoyili” esa muallif nazarida kommunikativ adolatning ratsional mezonidir[3]. Bu
fikr Habermasning “kommunikativ etikasi’ni milliy falsafiy tafakkur bilan uyg‘unlashtiradi,
inson huqugqlari va ratsionallik muloqot orqgali jamiyatda barqarorlikni ta’'minlaydi. Ammo
tanqidiy nuqtai nazardan, bu yondashuv ratsionallikni ijtimoiy-siyosiy doirada chegaralaydi va
uning epistemologik mohiyatini to‘liq ochmaydi. B.Xusanov “Inson — estetik tarbiyaning asosiy
omili” nomli tadgiqotida kommunikativ ratsionallikni estetik-falsafiy nuqtai nazardan yoritadi.
U shunday deydi: “Estetik tarbiya insonni inson qiladigan hodisadir... U tufayli odamlar o‘zaro
munosabatlarning insoniy va go‘zal bo‘lishiga erishadilar, nafosat o‘zini namoyon qiladigan
san’at va ma’'naviy sohalardan zavqglana bilandir”’[16]. Bu fikrda ratsionallik insonning faqat
bilish qobiliyati emas, balki go‘zallikni idrok etish, yaratish va baholash imkoniyatidir.
B.Xusanov ratsionallikni ruhiy, ma’naviy va estetik tajribaning sintezi sifatida ko‘rsatadi. Shu
bilan birga, uning yondashuvi muloqotning ijtimoiy-ontologik jihatlarini yetarlicha ochmaydi,
chunki u ratsionallikni asosan ruhiy-estetik muhit bilan bog‘laydi. Yuqoridagi tahlillar shuni
ko‘rsatadiki, kommunikativ reallik va kommunikativ ratsionallik O‘zbekiston zamonaviy
falsafasida insonni muloqot orqali borligni biluvchi, uni ma’noda qayta yaratuvchi mavjudot
sifatida talgin etadi. Shu bois, kommunikativ reallik ontologik jihatdan mavjudlikning muloqot
orqali ifodasi, gnoseologik jihatdan bilishning intersubyektiv mohiyati, mantiqiy jihatdan esa
baho, norma va haqiqat uyg‘unligining ifodasidir.

Xulosa qilib aytganda, ragamlashgan jamiyatda kommunikativ reallik ontologik jihatdan
inson mavjudligining texnologik ko‘rinishi, gnoseologik jihatdan esa bilishning algoritmik va
tarmoglangan shakliga aylanmoqda. Kommunikativ ratsionallik esa bu reallikni asoslovchi
yangi bilish paradigmasidir - u mantiq, intuitsiya, axloq va ijtimoiy ongning uzviy
integratsiyasiga asoslanadi. Biroq, bu jarayonning xavfi shundaki, inson ratsionalligi texnologik
ratsionallikka so‘rilib ketayotgan paytda, kommunikativ jarayonlar insonparvarlikdan
uzoglashmoqda. Shu sababli zamonaviy falsafaning vazifasi - kommunikativ ratsionallikni
insoniy ongning markaziga gaytarish, uni fagat texnik emas, balki ma’naviy, axloqiy va intuitiv
gatlamlarda tiklashdir.

